
ᑲᑎᓂᕐᒥᑦ ᐃᔅᓯᕙᐅᑕᐅᑉ ᑐᖏᓕᖏᑦ 
 
ᑲᑎᒪᓂᕐᒥᑦ ᐃᔅᓯᕙᐅᑕᐅᑉ ᑐᖏᓕᕆᓚᖅᑕᖏᑦ: 
ᔫᑎ ᕕᐅᓴᓐ ᒥᓂᔅᑕ ᒪᓕᒐᓕᕆᓂᕐᒥᑦ ᐊᒻᒪ ᒪᓕᒐᓕᕆᔨᔾᔪᐊᖅ ᑲᓇᑕᒥ;  
ᕌᕝ ᒍᑕᐃᔪᓪ ᒥᓂᔅᑕ ᐊᑕᕐᓇᖅᑕᐃᓕᒪᓕᕆᓂᕐᒧᑦ ᐸᕐᓇᓯᒪᑦᑎᐊᓂᕐᒧᓪᓗ ᑐᐊᕕᕐᓇᖅᑐᖃᑉᐸᑦ ᑲᓇᑕᒥ; 
ᓯᑕᐸᓂ ᕙᓚᐃ ᒥᓂᔅᑕ ᒪᓕᒐᓕᕆᓂᕐᒧᑦ ᐊᒻᒪ ᒪᓕᒐᓕᕆᔨᔪᐊᖅ ᑯᐸᐃᒻᒥᑦ; ᐊᒻᒪ ᐱᐅ ᒧᐊᕉ 
ᒥᓂᔅᑕᐅᑲᐃᓐᓇᖅᑐᖅ ᑯᐸᐃᒻᒥᑦ ᐊᑕᓐᓇᖅᑕᐃᓕᒪᓕᕆᓂᕐᒧᑦ.  
ᓄᓇᕗᒻᒥᐅᑉ ᑲᑎᒪᖃᑕᐅᔪᑦ 

ᑲᑎᒪᖃᑕᐅᓚᖅᑐᑦ ᒥᓂᔅᑕ ᒪᓕᒐᓕᕆᓂᕐᒧᑦ ᐊᒻᒪ ᒪᓕᒐᓕᕆᔨᕐᔪᐊ ᓄᓇᕗᒻᒥᑦ ᐸᐅᓗᓯ ᐅᑲᓕᖅ, 
ᒥᓂᔅᓴᑕᐅᑉ ᑐᖏᓕᖓ ᐅᐃᓕᐊᒻ ᒪᑲᐃ, ᐃᑲᔪᖅᑎᖓᓗ ᒥᓂᔅᑕᐅ ᑐᖏᓕᖓᓐᓄᑦ ᔨᐊᓯ ᒪᐃᒃ. 
ᐱᒋᐊᕈᑎᖏᑦ 
 
ᑲᓇᑕᒥ ᒐᕙᒪᒃᑯᖏᑦ ᓄᑖᖑᓂᖏᓐᓄᑦ ᐊᒻᒪ ᐊᕕᑦᑐᖅᓯᒪᔪᓂᑦ ᒐᕙᒪᐅᑦ ᑲᓇᑕᒥ ᓄᑖᒥᑦ 
ᐱᒋᐊᖅᓯᒪᓕᕐᓂᖏᓐᓄᓪᓗ, ᑲᑎᒪᓚᐅᖅᑐᑦ ᒥᓂᔅᑕᐅᑏᑦ, ᓄᑖᑦ ᑲᑎᖃᑎᒋᓪᓗᒋᑦ 
ᐱᓕᕆᖃᑎᒌᖃᑦᑕᓂᐊᖅᑐᑦ, ᓇᓗᓇᐃᔭᐃᓪᓗᑎᒃ ᖃᓄᐃᑦᑐᓂᑦ ᐱᓕᕆᐊᔅᓴᖃᕐᒪᖔᑕ ᑕᖅᑭᐅᓂᐊᑐᓂᑦ 
ᐱᔭᔅᓴᕆᖃᑦᑕᓛᑕᖏᓐᓂᒃ. ᒥᓂᔅᑕ ᐅᑲᓕᖅ ᐅᖃᐅᓯᖃᓚᖅᑐᖅ ᓄᓇᕗᒻᒥᑦ ᐱᓇᓱᐊᒐᕆᔭᐅᓯᒪᔪᖅ 
ᐱᕋᔭᓐᓂᕐᒥᑦ ᓄᖅᑲᖓᔾᔪᒥᑎᑦᑎᓇᓱᐊᕐᓃᑦ ᓈᒻᒪᒋᔭᐅᓯᒪᒻᒪᑦ ᕿᒥᕐᕈᔭᐅᓂᖓ ᐋᖅᑭᒋᐊᖅᑕᐅᖁᓪᓗᒍ 
ᑲᓐᓲᕙᑎᒃᑯᑦ ᒐᕙᒪᐅᑎᓪᓗᒋᑦ ᐋᖅᑭᔅᓯᒪᔭᖓ ᐱᕋᔭᖃᑦᑕᖅᓯᒪᔪᑦ ᐱᕋᔭᑕᒥᓂᖏᓐᓂᒃ 
ᐃᓱᒪᒋᔪᓐᓇᐃᖅᑕᐅᒍᒪᔾᔪᑎᑦ ᐱᔭᕆᐊᑦᑐᖅᓯᒪᓗᐊᓕᕐᓂᖓᑦ ᐊᑐᕋᓱᓪᓗᒍ.  

ᓄᓇᖃᖄᖅᓯᒪᔪᑦ−ᐊᑐᐊᒐᔅᓴᐅᓂᐊᖅᑐᒥᑦ ᑭᓪᓕᓯᓂᐊᕐᓂᖅ, ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᐊᕐᓇᐃᑦ 
ᓂᕕᐊᖅᓯᐊᓪᓗ ᓄᓇᖃᖅᑳᖅᓯᒪᔪᑦ 
 
ᒥᓂᔅᑕᐅᑏᑦ ᐅᖃᐅᓯᖃᓚᐅᖅᑐᑦ ᑭᓕᓯᓂᐊᕐᓂᕐᒥᑦ ᓄᓇᖃᖅᑳᖅᓯᒪᔪᓂᑦ ᐃᓄᓐᓂᑦ, ᑐᓴᖅᑕᖏᓐᓂᒃ 
ᓱᓕᔪᕐᓂᐊᖅᑏᑦ ᑭᓪᓕᓯᓂᐊᖅᑏᒃᑯᓪᓗ ᑲᒥᓴᖓᓂᒃ 

ᒥᓂᔅᑕᐅᑏᑦ ᐊᖏᖃᑎᒌᓚᐅᖅᑐᑦ ᑕᒪᓐᓇ ᐋᓐᓂᖅᑎᕆᓂᐅᕙᑦᑐᖅ ᐊᕐᓇᓂᑦ 
ᐊᐅᓚᔾᔭᒋᐊᕈᑕᐅᔭᕆᐊᖃᕐᓂᖓᓂᒃ ᒫᓐᓇᑦᑕᐅᑎᒋ. 

ᒥᓂᔅᑕᐅᑏᑦ ᒪᓕᒐᓂᕆᓂᕐᒧᑦ ᐊᑐᐊᖅᑕᐅᕙᑦᑐᖅ, ᐅᓂᒃᑳᑦ ᐊᔾᔨᒌᓐᖏᑦᑐᑦ 
ᐅᖃᖃᑎᒌᒍᑕᐅᖃᑦᑕᖅᓯᒪᔪᓪᓗ ᑕᑯᓪᓗᒋᑦ ᓄᓇᖃᖅᑳᖅᓯᒪᔪᑦ ᐱᓪᓗᒋᑦ, ᓄᑖᕈᕆᐊᖅᑕᐅᒋᐊᓖᑦ 
ᑐᑭᓯᔭᐅᓯᒪᓕᖅᑐᖅ ᐅᓪᓗᒥᒧᑦ ᒪᓕᓪᓗᒍ, ᑕᐃᓐᓇ ᑲᓇᑕᓕᒫᒥᑦ ᖃᐅᔨᓴᕐᓂᐅᓚᖅᑐᖅ 
ᑐᓐᖓᕕᒋᔭᐅᓗᓂ. 

ᒥᓂᔅᑕᐃᑦ ᑲᔪᖏᖅᓴᐃᑲᓐᓂᓚᐅᖅᑐᑦ ᒥᓂᔅᑕᐃᑦ ᑐᖏᓕᖏᓐᓂᒃ ᐱᓕᕆᐊᖏᓐᓂᒃ ᑲᓇᑕᑉ ᒐᕙᒪᖏᑦ 
ᐊᕕᖅᑐᓯᒪᔪᑦ ᑲᑐᔾᔨᖃᑎᒋᓪᓗᒋᑦ ᒪᓕᒐᓕᕆᓂᕐᒧᑦ ᐊᑐᐊᒐᔅᓴᖅ ᐊᑐᓕᖅᑎᑕᐅᕙᓪᓕᐊᑎᓪᓗᒍ 
ᑐᓐᖓᕕᒋᓗᒋᑦ ᐊᑐᓂᑦ ᒐᕙᒪᖏᑕ ᓯᕗᓪᓕᖅᐹᖁᑎᖏᑦ ᐱᓕᕆᐊᕆᔭᐅᖁᔭᖏᑦᑕ. ᐊᒻᒪᓗ ᓱᓕ, 
ᑐᑭᓯᓪᓗᑎᑦ ᐃᖅᑲᓇᐃᔮᕆᔭᐅᕙᓪᓕᐊᖏᓐᓇᕆᐊᓕᒃ ᑲᓇᑕᓕᒫᒥᒃ ᐱᔭᕇᖅᑕᐅᓯᒪᓐᖏᑦᑐᑦ 

ᖃᐅᔨᓴᖅᑕᐅᓂᖏᑦᑕ ᐊᕐᓇᐃᓪᓗ ᓂᕕᐊᖅᓯᐊᓪᓗ ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ, 
ᐱᔨᑦᑎᕈᑏᑦ ᑕᒪᒃᑯᓄᖓ ᐱᕋᔭᑕᐅᔪᓄᑦ ᐃᓚᒌᓄᓪᓗ ᐱᐅᓯᕚᓪᓕᖅᑎᑕᐅᒋᐊᖃᕐᓂᖏᓐᓂᒃ.  

ᒥᓂᔅᑕᐃᑦ ᐅᖃᐅᓯᖃᓚᐅᕐᒥᔪᑦ ᖃᐅᔨᓴᕐᓂᐅᖁᔭᐅᓯᒪᔪᖅ ᐱᔾᔪᑕᐅᓗᓂ ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ. ᒥᓂᔅᑕᐃᑦ ᑲᒪᒋᔭᖃᓗᐊᓚᐅᖅᑐᑦ ᓯᕗᕐᖓᒍᑦ 
ᖃᐅᔨᓴᕐᓂᓪᓚᑦᑖᒻ ᐱᒋᐊᓪᓚᕆᓐᖏᓐᓂᖓᓂ ᑕᒪᓐᓇ ᖃᓄᖅ ᐋᖅᑭᓱᖅᓯᒪᓂᖃᕋᔭᕐᒪᖔᖅ. ᑲᓇᑕᐅᑉ 
ᒐᕙᒪᒃᑯᖏᑦ ᑕᒪᑐᒥᖓ ᓯᕗᓐᖓᒍᑦ ᖃᐅᔨᓴᕐᓂᓪᓚᕆᒃ ᐱᒋᐊᓚᕆᓐᖏᓐᓂᖓᓂᒃ ᐱᓕᕆᐊᖃᕐᓂᐊᖅᑐᑦ 
ᐱᔭᕇᕕᔅᓴᖃᑐᓂ 2016 ᐱᒋᐊᓕᕋᑖᖓᓂᖓᓂᒃ.    

ᓄᓇᕗᑦ ᒥᓂᔅᑕᖓ ᒪᓕᒐᓕᕆᓂᕐᒧᑦ ᐅᖃᐅᔾᔨᓚᐅᖅᑐᖅ ᑕᒪᑐᒥᖓ ᖃᐅᔨᓴᕐᓂᕐᒥᑦ ᐃᑲᔪᕐᓱᐃᓂᖓᓂᒃ 
ᑲᔪᖏᖅᓴᐃᒋᐊᒃᑲᓐᓂᖅᑐᓂᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᑯᓇᑦᑕᐅᖃᐅᓯᑎᖁᓪᓗᒍ ᐃᓚᒌᓐᓂᐅᑉ 
ᐃᓗᐊᓂ ᐱᕋᔭᓐᓂᐅᕙᑦᑐᖅ. 

ᒥᓂᔅᑕᐅᑏᑦ ᐅᖃᓚᕐᒥᔪᑦ ᓄᓇᖃᖅᑳᖅᓯᒪᔪᓄᑦ ᐸᓖᓯᓕᕆᓂᖅ ᐱᓕᕆᐊᔅᓴᖅ 
ᐋᖅᑭᒋᐊᖅᑕᐅᑲᓐᓂᕆᐊᖃᕐᒥᔪᖅ ᐊᑑᑎᖃᑦᑎᐊᒃᑲᓐᓂᖁᓪᓗᒍ. ᓄᓇᕗᒻᒥᑦ ᒥᓂᔅᑕᖓ ᑕᒪᑐᒥᖓ 
ᐃᑲᔪᖅᓱᐃᓂᕐᒥᓂᒃ ᑕᑯᔅᓴᐅᑎᑦᑎᔪᖅ ᐅᑭᐅᖅᑕᖅᑐᕐᒥᐅᓄᑦ ᒐᕙᒪᒃᑯᖏᓐᓄᑦ ᐱᓕᕆᐊᔅᓴᐅᕙᑦᑐᖅ 
ᑎᑭᖅᑲᔪᓐᓇᓂᖅᓴᐅᖁᓪᓗᒍ. 
 
ᐱᓪᓚᑲᐅᔭᖅᑐᓕᕆᓂᖅ ᐱᕋᔭᑉᐸᑐᓂᓪᓗ 
 
ᒥᓂᔅᑕ ᐅᖃᐅᓯᖃᓚᐅᕐᒥᔪᖅ ᐊᑲᐅᓐᖏᓕᐅᕈᑕᐅᕙᑦᑐᒥᑦ ᑲᓇᑕᒥ ᐊᔾᔨᒌᖏᑎᑦᑎᓂᕐᒧᑦ ᐃᓅᖃᑎᒻᒥᓂᒃ 
ᐱᖅᑯᓯᖏᑎᒍᑦ ᐊᑭᕋᖅᑐᖅᑐᓂᑦ ᕿᒥᕐᕈᓂᖃᓚᐅᕐᒥᔪᑦ ᑕᑯᔅᓴᐅᑎᑦᑎᔪᖃᓚᐅᖅᑐᑎᓪᓗᒍ 
ᐊᑕᕐᓇᖅᑐᒦᑎᑦᑎᑕᐃᓕᒪᓂᕐᒧᑦ ᑲᓇᑕᒥᐅᓂᒃ ᑕᒪᓐᓇ ᐱᓪᓗᑲᐅᔭᑐᓕᕆᓂᖅ ᐊᔾᔨᒌᖏᑎᑦᑎᓂᕐᒧᑦ 
ᐊᑭᕋᑐᕐᓂᖅ ᐃᓅᖃᑎᒥᓐᓂᒃ. 
ᖃᕋᓴᐅᔭᒃᑯᑦ ᒪᓕᒐᕐᓂᖅ ᓱᕋᐃᖃᑦᑕᕐᓂᖅ 
ᒥᓂᔅᑕ ᑐᑯᔅᓴᐅᑎᑦᑎᕕᐅᓚᕐᒥᔪᑦ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᑭᒃᑯᑐᐃᓐᓇᕐᓂᑦ ᑲᓇᑕᐅᑉ ᐃᓗᓂᐊ 
ᖃᕋᓴᐅᔭᒃᑯᑦ ᐊᑐᖅᑕᐅᕙᑦᑐᓂᑦ ᐊᒻᒪ ᓴᐳᒻᒥᑦᑎᒋᐊᒃᑲᓐᓂᕐᓂᒥᑦ. ᒥᓂᔅᑕᐃᑦ ᐅᖃᐅᓯᖃᓚᐅᖅᑐᑦ 
ᐊᓯᔾᔨᐸᓪᓕᐊᒻᒪᕆᒻᒪᑦ ᓱᒃᑲᓕᔪᒥᒃ ᑕᒪᓐᓇ ᖃᕋᓴᐅᔭᓕᕆᓂᖅ ᐊᒻᒪ ᖃᓄᖅ 
ᓴᐳᒻᒥᓯᒪᑦᑎᐊᒃᑲᓐᓂᕈᓐᓇᓂᖅᓴᐅᒐᔭᕐᒪᖔᑕ ᖃᕋᓴᐅᔭᓕᕆᔾᔪᑎᑎᒍᑦ, ᑐᖅᑯᖅᑕᐅᓯᒪᔪᓪᓗ ᐃᓯᖅᑐ 
ᐊᓂᔪᖅ ᖃᕋᓴᐅᔭᒃᑯᑦ, ᐱᓕᕆᔾᔪᑎᓕᒫᖏᓪᓗ. 
ᑮᓇᐅᔭᖃᖅᑎᑕᐅᓂᖓ ᐊᒻᒪ ᒪᓕᒐᓕᕆᓂᖅ ᐋᖅᑭᐸᓪᓕᐊᖏᓐᓇᕐᓂᖓ ᖃᓄᖅᑑᓂᒃᑯᑦ 
ᐊᔾᔨᒌᓐᖏᑦᑐᑎᒍᑦ ᐱᓕᕆᔾᔪᓯᕐᓂᑦ 
 
ᒥᓂᔅᑕᐃᑦ ᐅᖃᐅᓯᖃᓚᐅᖅᑐᑦ ᑭᓐᖒᒪᒋᔭᐅᓕᖅᐸᓪᓕᐊᑐᐃᓐᓇᓂᓗ ᑕᒪᓐᓇ ᒪᓕᒐᓕᕆᓂᐅᑉ ᐃᓗᐊᓂ 
ᐃᖅᑲᖅᑐᐃᕕᓕᕆᔪᑦ ᐃᑲᔪᖅᑕᐅᒋᐊᒃᑲᓐᓂᕆᐊᖃᕐᓂᖏᑦ, ᐸᓖᓯᒃᑯᑦ, ᐃᑲᔪᖅᑕᐅᕕᓕᕆᔨᒃᑯᓪᓗ. 
ᒥᓂᔅᑕᐃᑦ ᐊᑐᖅᐸᑦᑕᒻᒥᓐᓂᒃ ᖃᓄᖅ ᐱᐅᓛᒃᑯᑦ ᐊᑲᐅᓛᒃᑯᑦ ᐃᖅᑲᓇᐃᔮᖃᖅᐸᒻᒪᖔᑕᓕ 
ᒐᕙᒪᖃᕐᕕᒋᔭᒻᒥᓐᓂᒃ ᐊᒻᒪᓗ ᖃᓄᖅᑑᕆᐊᖃᐸᒻᒪᖔᑕ ᐊᒥᒐᖅᓯᓪᓚᕆᒃᑲᓗᐊᖅᑎᓪᓗᒋᑦ 
ᐊᑐᕆᐊᓕᒐᓗᐊᒻᒥᓐᓂᒃ ᐱᓕᕆᔪᓐᓇᖃᑦᑕᕐᓂᖏᓐᓂᒃ.  

ᒥᓂᔅᑕᐃᑦ ᐊᖏᖃᑎᒌᓚᐅᖅᑐᑦ ᓇᕐᕚᕕᒋᖃᑦᑕᐅᑎᓂᖏᑦ ᑲᔪᓯᒋᐊᖃᕐᓂᖓᓂᒃ ᖃᓄᖅ ᐱᐅᓛᒃᑯᑦ 
ᐊᑲᐅᓛᒃᑯᑦ ᐃᖅᑲᓇᐃᔮᒻᒥᓐᓂᒃ ᐱᓕᕆᐊᖃᕆᐊᒃᑲᓐᓂᕈᓐᓇᒪᖔᖏᑕ ᒪᓕᒐᓕᕆᓂᐅᑉ ᐃᓗᐊᓂ.  
ᓘᑦᑖᓄᑦ ᐃᑲᔪᖅᑕᐅᓗᑎᑦ ᐃᓅᓯᕐᒥᓂᑦ ᑭᐱᓯᔪᓐᓇᕐᓂᖅ 
 
ᒥᓂᔅᑕᐅᑏᑦ ᐅᖃᖃᑎᒌᒍᑎᖃᓚᐅᕐᒥᔪᑦ ᐅᓂᒃᑳᒥᑦ  ᖃᐅᔨᒪᔨᒻᒪᕇᑦ ᑲᑎᒪᔩᑦ ᐊᐱᖅᓱᖅᑎᓂᑦ 
ᓴᖅᑭᑕᐅᕋᑖᖅᓯᒪᔪᒥᑦ. ᑯᐸᐃᒻᒥᐅᑕᐃᑦ ᖃᐅᔨᓯᒪᓕᖅᑕᒻᒥᓐᓂᒃ ᐅᓂᒃᑳᐅᔾᔨᓚᐅᖅᑐᑦ. ᒥᓂᔅᑕᐃᑦ 
ᑕᒪᑐᒥᖓ ᐱᒻᒪᕆᐅᔪᒥᑦ ᐱᓕᕆᖃᑎᒌᒋᐊᖃᓂᖏᓐᓂᒃ ᐊᖏᖃᑎᒌᓚᖅᑐᑦ.  

ᑭᖑᓪᓕᕐᒥᑦ ᑲᑎᒪᓂᔅᓴᖅ 
 
ᒥᓂᔅᑕᐃᑦ ᑲᑎᒪᖃᑎᒌᒃᑲᓐᓂᓛᖅᑐᑦ ᐅᑭᐊᔅᓵᒥᑦ ᐅᑎᕐᕕᒋᓗᒋ ᑕᒪᒃᑯᐊ ᐱᒻᒪᕆᐅᑏᑦ 
ᐅᖃᖃᑎᒌᒍᑕᐅᓯᒪᔪᑦ ᑕᕙᓂ ᑲᑎᒪᓂᕐᒥᑦ ᐊᓯᖏᓐᓄᓪᓗ ᓴᖅᑭᐸᓪᓕᐊᔪᓄᑦ ᒪᑐᐃᖓᓗᑎᑦ ᐊᒻᒪᓗ 
ᐱᔭᕇᖅᑕᐅᓯᒪᓐᖏᑦᑐᓂᑦ ᐱᓕᕆᐊᔅᓴᓂᑦ ᑲᒪᒋᒋᐊᑲᓐᓂᓛᕐᓗᒋᑦ. 

